
 
 

Publicaziuns dalla vischnaunca, jamna 43  

 
Resultats dallas votaziuns communalas dils 22-10-2023 
 
Diember dils votants  1’464 
Participaziun alla votaziun  61.7% 
 
Conceder el senn digl art. 71a dalla lescha federala d’energia (LEn) all’ovra solara Solar Alpin 
Disentis il consentiment per la realisaziun d’in stabiliment fotovoltaic da gronda dimensiun sigl 
intschess dall’Alp Run (parcella 2548) 
 
Dau giu cedels:  902 
Cedels vits:  13 
Cedels nunvaleivels:  3 
Total cedels vits e nunvaleivels:  16 
Cedels valeivels:  886 
GIE  389  (44%) 
NA  497  (56%) 
 
Conceder el senn digl art. 71a dalla lescha federala d’energia (LEn) all’Ovra Solara Magriel il 
consentiment per la realisaziun d’in stabiliment fotovoltaic da gronda dimensiun sigl intschess 
dall’Alp Magriel (parcella 2541) 
Dau giu cedels:  903 
Cedels vits:  5 
Cedels nunvaleivels:  3 
Total cedels vits e nunvaleivels:  8 
Cedels valeivels:  895 
GIE  595  (66%) 
NA  300  (34%) 
 
Dretg da recuors 
Sebasond sin art. 37 dalla lescha communala davart ils dretgs politics sa vegnir recurriu encunter las 
votaziuns communalas dils 22 d’october 2023 enteifer 3 dis dapi ch’il motiv da recuors ei vegnius constataus, 
sil pli tard denton il tierz di suenter la publicaziun ufficiala dils resultats. Il recuors ei d’inoltrar alla 
suprastonza communala. 
 
Disentis/Mustér, ils 22 d’october 2023 
Suprastonza communala 
 

 
 
Damondas da baghegiar 
 
2023-1077.000 
Datum dalla publicaziun: 27 d’october 2023 
Patruns:  Gian Linard e Tamara Marquart, Försterweg 7, 9472 Grabs 
Representant:  huonder bisquolm architects sa, Via da Scola 18, 7180 Disentis/Mustér 
Intenziun:  Construcziun nova d’ina casa d’ina famiglia cun ina garascha integrada 
Parcella:  3963 
Adressa:  Via Soliva 13, 7180 Disentis/Mustér 
Zona:  Zona da habitar 2 (H2) 
Zona da prighel:  Negina 
Plan da quartier:  Plan da quartier Vitget Crestas al Crest d’Acletta 
 
2023-1078.000 
Datum dalla publicaziun: 27 d’october 2023 
Patrun:  Carli Fry, Mülibach 37, 8852 Altendorf 
Representant:  Solar Energie Genossenschaft Graubünden (SEG-GR), Via Vallars 3, 7186 Segnas 
Intenziun:  Nova cuvrida dil tetg entras in indrez fotovoltaic integrau 
Edifeci nr.:  382-A 
Parcella:  114 
Adressa:  Via Iert 2, 7186 Segnas 

Zona:  Zona dil vitg 
Zona da prighel:  Negina 
Plan general da  – Areal da habitadis protegi generalmein 
formaziun: – Baghetgs e stabiliments prezius protegi art. 44 LB 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damondas da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. 
 
Uffeci da baghegiar Disentis/Mustér 
 

 
 
Lubientschas da baghegiar 
 
L’instanza da baghegiar ha concediu suandontas lubientschas da baghegiar: 
 
Nr. 2023-1068.000 
Uwe e Regina Giger-Caminada, Via Denterpraus 1, 7186 Segnas; niev indrez fotovoltaic, parcella 3628,     
Via Denterpraus 1, 7186 Segnas. 
 
Nr. 2023-1070.000 
Gion e Sonja Lutz-Degonda, Via Dulezi 7, 7180 Disentis/Mustér; niev indrez fotovoltaic vid il balcun,    
parcella 515, Via Dulezi 7, 7180 Disentis/Mustér. 
 
Nr. 2023-1072.000 
Florentin e Noëlle Tenner-Gysin, Via Prau 2, 7180 Disentis/Mustér; niev indrez fotovoltaic vid la fatschada, 
parcella 1594, Via Prau 2, 7180 Disentis/Mustér. 
 
Uffeci da baghegiar Disentis/Mustér 
 

 
 
Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau ils suandonts 
projects: 
 
Nr. 2023-2065.000 
Casatec Group SA, Via dalla Stampa 8, 7180 Disentis/Mustér; engrondaziun dil plaz da parcar, parcellas  
534 e 949, Via Alpsu 49, 7180 Disentis/Mustér. 
 
Nr. 2023-2066.000 
Robert Büchel, Eichenweg 75, 8408 Winterthur; niev indrez fotovoltaic sin tetg, parcella 3411, Via Caprau 3, 
7182 Cavardiras. 
 
Nr. 2023-2067.000 
Nunes Brazinha Telma Sofia, Via Raveras 23, 7180 Disentis/Mustér; remplazzament dallas finiastras, 
parcella 846, Via Raveras 23, 7180 Disentis/Mustér. 
 
Nr. 2023-2068.000 
Marcel Levy, Via Vallars 3, 7186 Segnas / Ivo Deflorin, Via Vallars 5, 7186 Segnas; remplazzament digl 
indrez fotovoltaic vest e niev indrez fotovoltaic ella part ost, parcella 2226, Via Vallars 3 / 5, 7186 Segnas. 
 
Nr. 2023-2069.000 
Vischnaunca Disentis/Mustér, Via Cons 2, 7180 Disentis/Mustér; tschentar in silo da retrer sal per in temps 
limitau, parcella 177, Via Plaun da Diras 7, 7180 Disentis/Mustér. 



  Publicaziuns ufficialas 
 
 

Publicaziuns ufficialas Jamna 43  3 

 
Nr. 2023-2070.000 
Alfred Spescha, Via Veier 6, 7180 Disentis/Mustér; spazzar dus baghetgs d’economia nr. 491 e 669A, 
remplazzament dalla cuvrida dil tetg digl edifeci nr. 669, parcellas 3358 e 3359, Quadras, 7182 Cavardiras. 
 
Nr. 2023-2071.000 
Kraftwerke Russein AG, c/o Axpo Hydro Surselva AG, Via Tumvi 16, 7162 Tavanasa; montascha 
d’apparaturas da masiraziun dall’aua per in temps limitau, parcella 2940, Val Russein, 7180 Disentis/Mustér. 
 
Nr. 2023-2072.000 
Vischnaunca Disentis/Mustér, Via Cons 2, 7180 Disentis/Mustér; niev indrez fotovoltaic sin tetg, parcella 965, 
Via Raveras 31, 7180 Disentis/Mustér. 
 
Nr. 2023-2073.000 
Anton Caminada, Via Run 8, 7180 Disentis/Mustér; remplazzament dalla seiv, parcella 574, Via Run 8, 7180 
Disentis/Mustér. 
 
Uffeci da baghegiar Disentis/Mustér 
 

 
 
Cussegl da vischnaunca 
Rapport dalla seduta dils 24 d’october 2023 
 
Negin concept da cultura e temps liber per Mustér 
Mardis, ils 24 d’october 2023 ha giu liug ella Claustra da Mustér la 25avla seduta dil cussegl da vischnaunca 
dalla perioda d’uffeci 2021/2024. Avon che la radunonza entscheiva, ha il cussegl da vischnaunca survegniu 
entginas explicaziuns dil rectur dil gimnasi clau-stral Tom Etter e saviu prender investa dallas localitads dil 
gimnasi. El center dalla seduta ei stau in niev concept da cultura e temps liber promover e coordinar pli fetg 
las activitads culturalas en vischnaunca. Per quei intent ei stau previu d’engaschar in/a promotur/a da 
cultura. Suenter liunga discussiun ha il cussegl da vischnaunca renviau il concept. 
 
Il cussegl da vischnaunca ha il mardis sera sut l’egida dalla presidenta dil cussegl da vischnaunca Helga 
Probst-Linder renviau in niev concept da cultura. Il concept havess previu d’engaschar in promotur da 
cultura en mandat, il qual fuss staus responsabels per la promoziun dalla cultura e las activitads el temps 
liber ella vischnaunca da Mustér. Il niev concept ha giu per finamira da simplificar, far pli efficient e 
nunbirocratic la tractaziun dallas damondas da sustegn, da coordinar pli fetg las occurrenzas e da promover 
dapli las activitads ella sparta dalla cultura e dil temps liber en vischnaunca. Il cussegl da vischnaunca ha viu 
negin basegns d’agir el senn d’ina pli aulta promoziun dalla cultura ed ha aschia renviau claramein il 
concept. Cheutras stat tut sco tochen dacheu.  
 
Suprastonza communala 
 

 
 
Numnasontga 
 
Mesjamna, igl 1. da november 2023 resta l’administraziun communala serrada igl entir di. 
Bien engraziament per Vossa capientscha. 
 
Administraziun communala Disentis/Mustér 
 

 
 
Controlla da habitonts 
 
Naschientscha 
Lian Venzin, naschius ils 13 d’october 2023, fegl da Ladina e Dominik Venzin 
 
Administraziun communala Disentis/Mustér 

Gruppa da teater d’affons e giuvenils Mustér 
 
Preziai affons. Tgi da Vus ella vegliadetgna da 8 – 14 onns ha interess da giugar teater? Nossas emprovas 
ein adina il margis naven dils 5 da mars 2024 en halla Cons a Mustér, dallas 18.00/18.30 – 19.30/20.00. 
 
Nossa producziuns han liug ils 13 entochen ils 16 da zercladur 2024. Bugen astgeis s’annunziar tier Tina 
Bundi, tel. 081 947 52 81, mail: tina@corsinbundi.ch 

